
ఓం నమః శాక్యసింహాయ ।
సిద్ధం  ప్రసిద్ధం   విజితామరం చ శాన్తం విరాగం సువిశుద్ధశీలమ్  ।
విశ్వేశ్వరం సర్వగుణాకరం వై శ్రీశాక్యసింహం  ప్రణమామి  నిత్యమ్ ॥ ౧॥
ఛత్రాభశీర్షం   వరనీలకేశం చోర్ణాసుశోభం  హి మహాలలాటమ్ ।
నీలోత్పలాభం నయనం విశాలం శ్రీశాక్యసింహం  ప్రణమామి  నిత్యమ్ ॥౨॥
ఉత్తుఙ్గనాసం  భరపీనగణ్డం  బిమ్బౌష్ఠకల్పం  మృగరాజవక్షసమ్ ।
ఉత్తప్తహేమాభసువర్ణవర్ణం    శ్రీశాక్యసింహం  ప్రణమామి  నిత్యమ్ ॥ ౩॥
పాయోధకోషం శుభకర్ణశోభం  గణ్డస్త్రిరేఖావరచైలభూషమ్    ।
ప్రాజానుబాహుం  ద్విపనాసకల్పం శ్రీశాక్యసింహం  ప్రణమామి  నిత్యమ్ ॥ ౪॥
విచిత్రపుష్పైర్నరయాక్షమానం   శ్రీవత్సభద్రద్విగణోపయుక్తమ్   ।
అశీతిసువ్యఞ్జనగాత్రశోభం   శ్రీశాక్యసింహం  ప్రణమామి  నిత్యమ్ ॥ ౫॥
శాస్తారమగ్ర్యం  నరవీరవీరం మాయాసుతం కారుణికం జినేన్ద్రమ్  ।
శౌద్ధోదనిం  లోకవిదం మునీన్ద్రం  శ్రీశాక్యసింహం  ప్రణమామి  నిత్యమ్ ॥౬॥
చక్రాఙ్కపాణిం  నవపల్లవాభం  మత్తేభలీలాగమనం విరాజమ్ ।
దేవాసురైర్వన్దితపాదయుగ్మం   శ్రీశాక్యసింహం  ప్రణమామి  నిత్యమ్ ॥ ౭॥
త్రైదుఃఖదుఃఖాద్  భయవేదిలోకాన్ త్రాణం  చ నీతుం వరబోధిమాత్రైః  ।
జిహ్వా చ మత్తేహి సుచక్షు సర్వం శ్రీశాక్యసింహం  ప్రణమామి  నిత్యమ్ ॥౮॥
ఇతి మహాబోధిభట్టారకస్తోత్రం   సమ్పూర్ణమ్  ॥

